
 SEQ CHAPTER \h \r 1Vermane - Hori Pasensi na ini Wi Begi
Tekst: Hebreeen 10:35. Foe dat'ede, no trowe oen bribi, disi sa pai oen foeroe baka.  36. Bikasi oen abi pasensi fanowdoe, foe di oen ben doe da wani foe Gado kaba, oen sa kisi da pramisi.  37. Bikasi na ini wan sjatoe pisi tem, Hem disi sa kom sa kom, en A no sa draidrai.  38. Now da regtvaardiki soema sa libi doro hem bribi; ma efoe wan soema sa drai baka, mi sieli no sa prisiri na hem ini.  39. Ma wi no de foe dem soema disi drai baka foe go pori, ma foe dem soema disi bribi te leki da verloesoe foe dem sieli. 11:1. Now bribi de da fondamenti foe dem sani disi wi de hopoe, en da bewijs foe dem sani wi no si....6. Ma sondro bribi oen no kan gi Gado prisiri kwet'kweti, bikasi da soema disi de kom na Gado moesoe bribi dati A de, en dati A sa gi wan paiman na dem soema disi de soekoe tranga foe feni Hem.
Inleiding:

Lobiwan, pasensi de wan belangrijk sani na ini wi geestelijk libi.  A abi te maak nanga da bribi foe wi - efoe wi bribi troe troe dati wi kan vertrouw tapoe Gado

I. 
Dem pramisi foe Gado:

A. 
Galaten 6:9. En no meki wi kom weri foe doe boen, bikasi na da juisti tem wi sa koti, efoe wi no kom weri.
B. 
Galaten 5:22. Ma da froktoe foe da Jeje de lobi, prisiri, vrede, pasensi, safri-fasi, boen-hati, bribi,   23. Saka-fasi, foe dwingi joesrefi; no wan wet de agensi dem sortoe sani disi.

C. 
Jesaja 40:29. A gi krakti na da soema disi wani flauw; en na dem soema disi no abi makti, A meki dem kom moro tranga. 30. Dem jongoe soema srefi sa flauw en kom weri, en dem jongoe man sa fadon krin-krin; 31. Ma dem soema disi wakti na tapoe MASRA sa kisi dem tranga baka; dem sa opo nanga frei leki dem aka; dem sa lon, en dem no sa kom weri; dem sa waka, en dem no sa flauw.
II. 
Opdrakti foe Gado:

A. 
Jakobus 1: 2. Mi brada, loekoe na dati leki wan  prisiri sani te ala sortoe tesi miti oenoe. 3. Disi oen moesoe sabi: da tesi foe oen bribi de wroko pasensi.   4. Ma gi pasensi okasi foe wroko dorodoro, so dati oen kan de volmaakt sondro foutoe, disi no mankeri noti.
B. 
Jakobus 5:7. Foe dat'ede, mi brada, hori pasensi te leki Masra sa kom. Loekoe, da gronman wakti foe da diri froktoe foe da gron, en a hori pasensi langa foe kisi hem, te leki a ben kisi da fosi alen nanga da laasti alen.  8. Oen moesoe hori pasensi toe; meki oen hati tan faste; bikasi da tem te Masra sa kom de krosibei.  9. No knoroe wan agensi trawan, mi brada; noso oen sa kisi vonisi; loekoe, da kroetoeman tanapoe na doromofo kaba.  10. Mi brada, teki dem profeti disi ben taki na ini da nem foe Masra leki wan eksempre foe teki pina, en foe hori pasensi.  11. Loekoe, wi prijse dem soema disi hori pasensi leki soema di ben kisi blesi. Oen ben jere foe da pasensi foe Job, en oen ben si da kaba foe Masra, dati Masra abi foeroe boen-hati nanga sari-hati.16. Bekenti oen sondoe wan na trawan, en begi gi trawan, so dati oen sa kom boen baka. Da tranga begi foe wan regtvaardiki soema kan doe foeroe foe troe.  17. Elia ben de wan soema nanga da srefi firi leki wi abi, en a ben begi tranga dati alen no sa fadon; en alen no ben fadon na tapoe grontapoe drie jari nanga siksi moen langa.  18. En a ben begi baka, en hemel ben gi alen, en grontapoe ben meki hem froktoe.
1. 
Meki wi membre dati Elia ben begi 7 leisi fosi alen ben fadon alwasi Gado ben pramisi hem dati a sa pasa
C. 
Hebreeen 12:1. Foe dat'ede, di wi si dati wisrefi abi so wan bigi wolkoe foe getuigi lontoe wi toe, meki wi poti ala wi hebi na wan sei, nanga da sondoe disi de kisi wi so makriki, en meki wi lon nanga pasensi da stree disi de seti na wi fesi.  2. En loekoe na Jezus, da fesiman nanga da kaba foe wi bribi, disi foe da prisiri disi ben seti na Hem fesi, A ben verdrage da kruisi, en A no ben prakseri foe da sjem, en A sidon na da letianoesei foe da kownoe-stoeroe foe Gado.  3. Ma prakseri Hem disi ben hori doro na da stree foe sondari agensi Hemsrefi; noso oen sa kom weri en flauw na ini oen prakseri.  4. Oen no ben feti ete te leki broedoe di oen ben haswa agensi sondoe.
D. 
Jezus taki: Lukas 18:1. En A ben taki da gersi-tori disi gi dem, foe leri dem dati libisoema moesoe begi alatem, en dem no moesoe kom weri.  2. En A ben taki: Wan kroetoeman ben de na ini wan foto, disi no ben frede Gado, en a no ben broko hede foe iniwan soema.  3. En wan weduwe ben de na ini da foto disi ben kom na hem, en a ben taki gi hem taki: Meki mi kisi mi leti foe da soema disi de agensi mi.  4. Foe wan pisi tem a no ben wani, ma moro lati a ben prakseri na ini hem hati taki: Alwasi mi no frede Gado, en mi no loekoe na libisoema toe;  5. Tokoe bikasi da weduwe disi de trobi mi, mi sa meki hem kisi hem leti; noso a sa kom ferferi mi dorodoro te leki mi sa kom weri.  6. En Masra ben taki: Jere now san da takroe kroetoeman taki.  7. En Gado no sa meki dem soema disi A ben verkisi kaba kisi dem leti, disi de krei dei nanga neti na Hem, en A no sa hori pasensi langa nanga dem?  8. Mi taki gi oen taki: A sa gi dem dem leti es'esi. Tokoe, te Soemapikin sa kom, A sa feni bribi na grontapoe?
E. 
Jezus taki: Lukas 11:5. En A ben taki gi dem taki: Sortoe wan foe oenoe sa abi wan mati, en sa go na hem na mindrineti en taki gi hem taki: Mati, leni mi drie brede;  6. Bikasi wan mati foe mi ben kom na mi, en mi no abi no wan njanjan foe gi hem.  7. En hem disi de na inisei sa piki joe taki: No trobi mi. Mi doro sroto kaba, en dem pikin didon nanga mi na tapoe bedi; mi no man opo foe gi dem na joe.  8. Mi taki gi oen taki: Alwasi a no sa opo gi hem dem brede bikasi a de hem mati, tokoe bikasi a dwingi hem, a sa opo en gi hem omeni a abi fanowdoe.  9. En Mi taki gi oen taki: Aksi, en oen sa kisi; soekoe, en oen sa feni; naki doro, en dem sa opo gi oen.  10. Bikasi ibriwan disi aksi sa kisi, en da soema disi soekoe sa feni; da soema disi naki doro; dem sa opo gi hem.  11. Efoe wan manpikin sa aksi iniwan foe oen disi de wan tata foe kisi brede, a sa gi hem wan ston? Efoe a aksi foe wan fisi, a sa gi hem wan sneki na presi foe wan fisi?  12. Efoe a sa aksi hem foe wan eksi, a sa gi hem wan kroektoe-tere?  13. Efoe oen dan, disi de takroe, sabi foe gi boen sani na oen pikin, hoe moro oen Tata na ini hemel sa gi da Santa Jeje na dem soema disi de aksi Hem?
III. 
Lobiwan, som leisi mi wani lasi hati, en mi kom weri, ma wi no moesoe doe dati

A. 
Abraham ben kisi wan pramisi, ma a no ben kom 10 jari langa, en a ben lasi hati

1. 
A ben wroko nanga hem egi prakseri, en Abraham ben meki Ishmael via Hagar

2. 
Gado ben gi hem da pramisi baka 25 jari, en a ben de wan verwondroe pikin

B. 
Hanna ben begi langa - en Gado ben gi hem Samuel:   4. Na dem dei te Elkana ben go meki ofrandi, a ben gi wan pisi na Peninna nanga ala hem manpikin nanga oemapikin;  5. Ma a ben gi Hanna wan moro boen pisi, bikasi a ben lobi Hanna; ma MASRA ben tapoe hem bere.  6. Da tra wefi ben dreigi hem foeroe, foe meki hem kisi hatibron, bikasi MASRA ben tapoe hem bere.  7. Ibri jari ben waka da srefi fasi; te a ben go na da oso foe MASRA, da tra wefi ben ferferi hem; foe dat'ede a ben krei, en a no ben man njan srefi.  8. Dan hem masra Elkana ben taki gi hem taki: Hanna, foe san'ede joe krei so? En foe san'ede joe no njan? Foe san'ede joe abi so wan bigi sari? Mi no de moro boen gi joe leki tien manpikin?  9. Da so, baka da tem dem ben njan en dringi kaba na Silo, Hanna ben opo go. Now Eli da priester ben sidon tapoe wan stoeroe na sei wan postoe foe da tempel foe MASRA.  10. En Hanna sieli ben bita, en a ben begi na MASRA, en a ben krei foeroe.  11. En a ben sweri wan sweri taki: O MASRA foe dem legre, efoe Joe sa loekoe na da pina foe Joe oema dinari nanga boen ai, en Joe sa membre mi, en Joe no sa frigiti Joe oema dinari; ma Joe sa gi Joe oema dinari wan manpikin, dan mi sa gi hem baka na MASRA ala dem dei foe hem libi, en no wan scheermes sa kom tapoe hem hede.  12. En a ben pasa so dati di a ben go doro foe begi na fesi foe MASRA, dan Eli ben loekoe na hem mofo.  13. Now Hanna ben taki na ini hem hati, en hem mofo boeba nomo ben bewegi, ma joe no ben man jere hem stem; foe dat'ede Eli ben denki dati a ben droengoe.  14. En Eli ben taki gi hem taki: O langa joe sa de droengoe? Poti da wini farawe foe joe.  15. En Hanna ben piki taki: Nono, mi masra, mi de wan oema nanga wan sari hati; mi no ben dringi wini efoe sopi kwet'kweti, ma mi ben kanti mi sari trowe na fesi foe MASRA.  16. No loekoe na joe oema dinari leki wan oemapikin foe didibri, bikasi mi ben begi foe di mi sari nanga mi pina de bigi.   17. Dan Eli ben piki taki: Go nanga vrede; en meki da Gado foe Israël arki na da begi disi joe ben aksi Hem.  18. En a ben taki: Meki joe oema dinari feni gnade na ini joe ai. So da oema ben waka go na pasi, en a ben njan, en a no ben abi wan sari fesi moro.  19. En dem ben opo froekoe mamanten, en dem ben aanbegi na fesi foe MASRA, en dem ben drai go baka na dem oso na Rama; en Elkana ben didon nanga Hanna hem wefi, en MASRA ben membre hem.  20. Foe da'tede a ben pasa so dati di da juisti tem ben kom, baka da tem Hanna ben hori bere, dan a ben meki wan manpikin, en a ben kari hem nem Samuël, disi wani taki: Bikasi mi ben aksi hem foe MASRA.  En moro lati, a ben kisi ete 5 pikin.

C. 
Zacharia & Elizabeth ben begi langa, en Gado ben gi dem Johannes da dopoeman.  5. Na dem dei di Herodes ben de kownoe foe Judea, wan priester ben de disi dem ben kari Zacharias, disi ben de foe da groepoe foe Abia, en hem wefi ben de wan oemapikin foe da famiri foe Aäron, en hem nem na Elisabet.  6. Ala toe foe dem ben de regtvaardiki soema na Gado fesi disi ben waka ini ala dem komanderi nanga dem wet foe Masra, en dem ben waka sondro foutoe.  7. Ma dem no ben meki wan pikin bikasi Elisabet noiti ben hori bere, en now dem ben kom grani kaba.  8. Now a ben pasa so dati di Zacharias ben doe hem priester wroko na fesi foe Gado na da tem foe hem groepoe,  9. En leki dem priester ben gwenti, dan da lot ben fadon na hem tapoe foe go bron switi smeri sani te a ben go na ini da tempel foe Masra.  10. En da heri bigi hipi soema foe da folkoe ben begi na dorosei na da tem foe bron da switi smeri sani.  11. En a kom si wan engel foe Masra tanapoe na da letianoesei foe da altari foe switi smeri sani.  12. En di Zacharias ben si hem, a ben skreki en a ben kom frede toemoesi.  13. Ma da engel ben taki gi hem taki: No frede, Zacharias, bikasi Gado ben jere joe begi; en joe wefi Elisabet sa meki wan manpikin gi joe, en joe sa kari hem nem Johannes.  14. En joe sa breiti en abi bigi prisiri, en foeroe soema sa breiti te hem mama sa meki hem.  15. Bikasi a sa abi bigi nem na ini da ai foe Masra, en a no sa dringi wini efoe ibri sortoe tranga dringi, en a sa foeroe nanga da Santa Jeje bigin foe da tem a de na ini hem mama bere.  16. En a sa meki foeroe pikin foe Israël drai kom na Masra dem Gado.  17. En a sa go na Hem fesi na ini da jeje nanga da krakti foe Elia, foe drai dem hati foe dem tata kom na dem pikin, en drai dem tranga jesi soema kom na da koni foe dem regtvaardiki soema; foe meki wan folkoe kom klari gi Masra.  18. En Zacharias ben aksi da engel taki: Fa mi sa sabi disi? Bikasi mi de wan owroe mansoema, en mi wefi de grani kaba.  19. En da engel ben piki hem taki: Mi na Gabriël, en mi tanapoe na fesi foe Gado, en A ben seni mi kom foe taki nanga joe, en foe tjari da boen njoensoe disi gi joe.  20. En loekoe, joe sa de stom; en joe no sa taki kwet'kweti te doro da dei dati ala dem sani disi sa pasa, bikasi joe no ben bribi mi woortoe, disi sa kom troe na da juisti tem. 
D. 
Mozes ben de da moro saka-fasi soema foe grontapoe, ma a ben lasi hemsrefi wan leisi di a ben naki da ston 

IV. 
Som leisi Gado hori da blesi baka foe meki hem kom moro bigi

A. 
A zuiver da begi foe wi

B. 
A meki wi waarderi da antwoord moro

C. 
A wani sori da krakti foe Hem te sani de onmogelijk en op het laasti momenti

1. 
Abra da Redi Zee

2. 
Poeroe Petrus foe da doengroe-oso

D. 
Wi wani si wan opwekking kom na ini wi libi

1. 
Meki wi hori Hem woortoe en begi Jezus

E. 
So srefi, wi wani si wan opwekking kom na ini da kerki - so srefi meki wi begi go doro, krini wisrefi en begi na Gado


